
Hindi ba ang nagpalakad sa kanya sa dalawang paa
sa Mundo ay nakakakaya na magpalakad sa kanya sa
mukha niya sa Araw ng Pagbangon?

Ayon kay Qatadah (kaawaan siya ni Allah) na nagsabi: {Nagsanaysay sa amin si Anas
bin Malik (malugod si Allah sa kanya) na may isang lalaking nagsabi: "O Propeta ni Allah,
papaano pong bubuhayin ang tagatangging sumampalataya [nang naglalakad] sa
mukha niya?" Nagsabi siya: "Hindi ba ang nagpalakad sa kanya sa dalawang paa sa
Mundo ay nakakakaya na magpalakad sa kanya sa mukha niya sa Araw ng
Pagbangon?"} Nagsabi si Qatadah: "Siya nga, sumpa man sa kapangyarihan ng
Panginoon natin."}

[Tumpak] [Nagkasang-ayon sa katumpakan nito]

Tinanong ang Propeta (basbasan siya ni Allah at pangalagaan): Papaanong bubuhayin ang
tagatangging sumampalataya [nang naglalakad] sa mukha niya sa Araw ng Pagbangon?
Kaya naman nagsabi ang Propeta (basbasan siya ni Allah at pangalagaan): "Hindi ba si Allah
na nagpalakad sa kanya sa dalawang paa sa Mundo ay nakakakaya na magpalakad sa kanya
sa mukha niya sa Araw ng Pagbangon?" Si Allah sa bawat bagay ay May-kakayahan.

